
283715 - जब वह अके ला होता है तो पाप करता है और वह इसका उपचार चाहता है

प्रश्न

मैं एक मुसलमान हूं जो इस्लामी मूल्यों और प्रतिष्ठित नैतिकता पर बड़ा हुआ है, और अभी भी मैं दूसरों के  सामने ऐसा ही हूँ। लेकिन

हाय मेरा दुर्भाग्य! मैं बहुत कमजोर हो जाता हूँ और लोगों की दृष्टि से छु पकर मोबाइल पर अश्लील (कामोद्दीपक) चीज़ें तथा अनैतिक

चित्र और वीडियो खोलता हूँ। मैं जानता हूँ कि अल्लाह मुझे देखता है, लेकिन हर बार मैं यह अपमानजनक कृ त्य कर बैठता हूँ। तथा

के वल मैं देखता ही नही हूँ बल्कि हस्तमैथुन भी करता हूँ। मैं विवाहित हूँ और मेरे बच्चे हैं, और मुझे पता है कि जो कु छ मैं कर रहा हूँ

वह मेरे और अल्लाह के  बीच जानवरों का कार्य है। मुझे यह भी पता है कि यह कृ त्य अच्छे कर्मों को मिटा देता बल्कि उनका विनाश

कर देता है। मैं नमाज़ पढ़ता हूँ और पश्चाताप करता हूँ, और एक या दो दिन धैर्य रखता हूँ, और फिर दोबारा पलट आता हूँ। मैं अपने

दिल में दृश्यों और वीडियो को खोलने के  लिए, और अश्लील (कु कर्म) करने के  लिए एक विचित्र एवं तीव्र आह्वान पाता हूँ। मुझे नहीं

पता कि मैं क्या करूँ ॽ मै जानता हूँ कि अगर मेरे पालनहार ने मुझे मृत्यु दे दी तो मैं नरक में जाऊं गा। मैं अपने आप पर शक्ति नहीं

रखता। मुझे पकड़ लो, मुझे बचालो। अल्लाह आप पर दया करे।

विस्तृत उत्तर

हमारे प्रतिष्ठित भाई, आप पापों के  करने और उन्हें दोहराने के  कारण जिस मानसिक पीड़ा का अनुभव कर रहे हैं हम उसे समझते हैं।

यह एक सकारात्मक संके त है कि आपका दिल एक रोगी पक्ष रखने के  साथ-साथ एक स्वस्थ व उचित पक्ष पर भी आधारित है।

इस रोग का मूल उपचार के वल इस प्रकर हो सकता है कि आपको अल्लाह की अवज्ञा करने की ओर ले जानेवाले प्रत्येक दरवाजे को

बंद कर दिया जाए, तथा हर उस दरवाजे को बंद कर दिया जाए जो आपके  लिए अल्लाह की दया से निराशा का कारण बनता है।

अल्लाह तआला का फरमान हैः

﴾  ورُ فُ وَ الْغَ نَّهُ هُ ا إِ يعً مِ نُوبَ جَ رُ الذُّ فِ غْ نَّ اللَّهَ يَ ةِ اللَّهِ إِ مَ حْ نْ رَ وا مِ نَطُ قْ مْ لَا تَ هِ سِ لَى أَنْفُ فُوا عَ رَ ينَ أَسْ يَ الَّذِ ادِ بَ اعِ لْ يَ قُ
يمُ حِ ﴿الرَّ

]الزمر :53[

"आप कह दीजिए कि ऐ मेरे बंदो! जिन्हों ने अपनी जानों पर अत्याचार किया है अल्लाह की रहमत (दया) से निराश न हो, निःसन्देह

अल्लाह तआला सभी गुनाहों को माफ़ कर देता है।" (सूरतुज़्-जुमर : 53)

तथा अल्लाह तआला ने फरमायाः 

﴾  لْقَ لِكَ يَ لْ ذَ عَ فْ نْ يَ مَ نُونَ وَ زْ لَا يَ قِّ وَ لَّا بِالْحَ مَ اللَّهُ إِ رَّ سَ الَّتِي حَ لُونَ النَّفْ تُ قْ لَا يَ رَ وَ ا آخَ لَهً عَ اللَّهِ إِ ونَ مَ عُ دْ ينَ لَا يَ الَّذِ وَ
لُ دِّ بَ أُولَئِكَ يُ ا فَ الِحً لًا صَ مَ لَ عَ مِ عَ نَ وَ آمَ نْ تَابَ وَ لَّا مَ انًا * إِ هَ يهِ مُ لُدْ فِ خْ يَ ةِ وَ امَ يَ مَ الْقِ وْ ابُ يَ ذَ فْ لَهُ الْعَ اعَ ضَ ا * يُ أَثَامً
ابًا تَ لَى اللَّهِ مَ وبُ إِ تُ نَّهُ يَ إِ ا فَ الِحً لَ صَ مِ عَ نْ تَابَ وَ مَ ا * وَ يمً حِ ا رَ ورً كَانَ اللَّهُ غَفُ نَاتٍ وَ سَ مْ حَ ئَاتِهِ يِّ ﴿اللَّهُ سَ

[سورة الفرقان: 71-68[

"और जो अल्लाह के  साथ किसी दूसरे पूज्य को नहीं पुकारते और न उस प्राण को जिसे अल्लाह ने वर्जित किया है बिना अधिकार के

क़त्ल करते हैं, और न ही वे व्यभिचार करते हैं और जो ऐसा करेगा वह पाप का सामना करेगा। प्रलय के  दिन उसके  लिए यातना दुगनी

कर दी जाएगी तथा वह अपमानित होकर सदैव उसी में रहेगा। सिवाय उन लोगों के  जो तौबा करें और ईमान लायें और नेक कार्य करें,

ऐसे लोगों के  गुनाहों को अल्लाह तआला नेकियों से बदल देता है, अल्लाह बहुता क्षमा करने वाला, दया करने वाला है। और जो व्यक्ति

तौबा करे और नेक कार्य करे वह तो (वास्तव में) अल्लाह की तरफ सच्चा पलटने वाला है।" (सूरतुल फु रक़ान: 68-71).

इब्नुल-क़ै यिम रहिमहुल्लाह ने “अल-जवाबुल काफ़ी” (पृष्ठ 165) में फरमायाः 

“अल्लाह सर्वशक्तिमान की तत्वदर्शिता न्याय व उपकार के  स्वरूप निर्धारित हो चुकी है किः “पाप से पश्चाताप करनेवाला उस व्यक्ति

के  समान है जिसने कोई पाप ही न किया हो!!”

अल्लाह सर्वशक्तिमान ने शिर्क , हत्या और व्यभिचार से पश्चाताप करने वाल के  लिए इस बात की गारंटी दी है कि उसके  पापों को

नेकियों से बदल देगा। और यह पाप से पश्चाताप करने वाले प्रत्येक व्यक्ति के  लिए एक सामान्य नियम है।

अल्लाह सर्वशक्तिमान ने फरमाया : 

﴾  ورُ فُ وَ الْغَ نَّهُ هُ ا إِ يعً مِ نُوبَ جَ رُ الذُّ فِ غْ نَّ اللَّهَ يَ ةِ اللَّهِ إِ مَ حْ نْ رَ وا مِ نَطُ قْ مْ لَا تَ هِ سِ لَى أَنْفُ فُوا عَ رَ ينَ أَسْ يَ الَّذِ ادِ بَ اعِ لْ يَ قُ
يمُ حِ ﴿الرَّ

]الزمر :53[  

"आप कह दीजिए कि ऐ मेरे बंदो! जिन्हों ने अपनी जानों पर अत्याचार किया है अल्लाह की रहमत (दया) से निराश न हो, निःसन्देह

अल्लाह तआला सभी गुनाहों को माफ़ कर देता है।" (सूरतुज़-जुमर : 53)

अतः इस सामान्य नियम से कोई भी पाप बाहर नहीं है, लेकिन यह खासकर पश्चाताप करने वालों के  बारे में है।’’ उद्धरण का अंत

हुआ।

अल्लाह ने अपनी पुस्तक में “मुत्तक़ियों” (परहेज़गारों) की यह विशेषता वर्णन की है कि जब वे बड़े-बड़े पाप कर बैठते हैं, या छोटे-

छोटे पापों के  द्वारा अपने आप पर अत्याचार कर बैठते हैं, तो वे सर्वशक्तिमान, महाक्षमावान अल्लाह को याद करते हैं। चुनाँचे वे अपने

पापों के  लिए क्षमा याचना करते हैं, उनपर जमे नहीं रहते हैं और न ही वे अवज्ञा पर हठ करते हैं।

अल्लाह सर्वशक्तिमान ने फरमायाः

أُ

﴾  اءِ رَّ ونَ فِي السَّ قُ فِ نْ ينَ يُ ينَ * الَّذِ قِ تَّ تْ لِلْمُ دَّ ضُ أُعِ لْأَرْ ا اتُ وَ اوَ مَ ا السَّ هَ ضُ رْ ةٍ عَ نَّ جَ مْ وَ بِّكُ نْ رَ ةٍ مِ رَ فِ غْ لَى مَ وا إِ عُ ارِ سَ وَ
وا لَمُ ةً أَوْ ظَ شَ لُوا فَاحِ عَ ا فَ ذَ ينَ إِ الَّذِ نِينَ * وَ سِ حْ بُّ الْمُ حِ اللَّهُ يُ نِ النَّاسِ وَ ينَ عَ افِ الْعَ ظَ وَ يْ ينَ الْغَ مِ الْكَاظِ اءِ وَ رَّ الضَّ وَ
ونَ * لَمُ عْ مْ يَ هُ لُوا وَ عَ ا فَ لَى مَ وا عَ رُّ صِ لَمْ يُ لَّا اللَّهُ وَ نُوبَ إِ رُ الذُّ فِ غْ نْ يَ مَ مْ وَ نُوبِهِ وا لِذُ رُ فَ غْ تَ وا اللَّهَ فَاسْ كَرُ مْ ذَ هُ سَ أَنْفُ
لِينَ امِ رُ الْعَ مَ أَجْ نِعْ ا وَ يهَ ينَ فِ الِدِ ارُ خَ لْأَنْهَ ا ا هَ تِ نْ تَحْ رِي مِ نَّاتٌ تَجْ جَ مْ وَ بِّهِ نْ رَ ةٌ مِ رَ فِ غْ مْ مَ هُ اؤُ زَ ﴿  أُولَئِكَ جَ

. [سورة آل عمران: 136-133]

‘‘और अपने पालनहार की क्षमा की तरफ और उस जन्नत की ओर दौड़ो जिसकी चौड़ाई आसमानों और ज़मीन के  बराबर है, जो

परहेज़गारों के  लिए तैयार की गई है। जो लोग आसानी में और तकलीफ़ में (भी अल्लाह कि राह में) खर्च करते हैं, गुस्से को पी जाते

हैं, और लोगों को माफ़ करने वाले हैं। और अल्लाह उपकारियों से प्यार करता है। जब उन से कोई बड़ा पाप हो जाए या वे अपने आप

पर अत्याचार कर बैठें  तो जल्द ही अल्लाह को याद करते और अपने गुनाहों के  लिए क्षमा याचना करते हैं, और वास्तव में अल्लाह के

सिवाय कौन गुनाहों को क्षमा कर सकता है, और वे जानते हुए अपने किए पर अटल नहीं रहते हैं। उन्हीं का बदला उनके  पालनहार की

ओर से क्षमा और ऐसे बाग (स्वर्ग) हैं जिनके  नीचे नहरें बह रही हैं, जिनमें वे हमेशा रहेंगे और नेक कार्य करने वालों का यह कितना

अच्छा बदला है।” (सूरत आल इम्रान : 133 – 136)

पापों पर अटल रहनेवाला व्यक्ति : वह है जो पाप करता है और बिना पश्चाताप और क्षमा याचना किए उसे बार-बार दोहराता रहता है।

परंतु जिस व्यक्ति ने पाप किया, फिर उससे शुद्ध और सच्चा पश्चाताप कर लिया, उसके  बाद फिर वह कमज़ोर हो गया और उसने

दोबारा पाप कर लिया, फिर उससे शुद्ध पश्चाताप कर लिया। और इसी तरह उसका मामला पाप और अवज्ञा, तथा पश्चाताप, पछतावा

और अति दयालु व दयावान अल्लाह की ओर पलटने के  बीच रहता है; तो यह व्यक्ति, इन शा अल्लाह, अल्लाह की ओर से क्षमा के

स्थान पर है, और आशा है कि अल्लाह उसके  विचलन (चूक) को माफ़ कर देगा और उसकी त्रुटि को क्षमा कर देगा।

अबू हुरैरा रज़ियल्लाहु अन्हु कहते हैं : मैंने नबी सल्लल्लाहु अलैहि व सल्लम को फरमाते हुए सुना : “एक बंदे ने गुनाह किया, तो

उसने कहा: ऐ मेरे पालनहार, मैंने पाप किया है, अतः तू मेरे पाप को क्षमा कर दे। 

तो उसके  पालनहार ने फरमाया : क्या मेरे बंदे को पता है कि उसका एक पालनहार है जो पाप को क्षमा कर देता है और उस पर पकड़

(भी) करता हैॽ मैं ने अपने बंदे को क्षमा कर दिया!!

फिर वह ठहरा रहा जितना अल्लाह ने चाहा, फिर उसने दुबारा पाप किया तो कहा : हे मेरे पालनहार, मैंने दूसरा पाप किया है, अतः तू

इसे क्षमा कर दे।

तो उसके  पालनहार ने फरमाया : क्या मेरे बंदे को पता है कि उसका एक पालनहार है जो पाप को क्षमा कर देता है और उस पर पकड़

(भी) करता हैॽ मैं ने अपने बंदे को क्षमा कर दिया!!

फिर जितना अल्लाह ने चाहा वह (पाप से) रुका रहा, इसके  बाद उसने फिर पाप किया तो उसने कहा : हे मेरे पालनहार, मैंने एक और

पाप कर लिया है, अतः तू उसे मेरे लिए क्षमा कर दे। 

तो (उसके  पालनहार ने) फरमाया : क्या मेरे बंदे को पता है कि उसका एक पालनहार है जो पाप को क्षमा कर देता है और उस पर

पकड़ (भी) करता हैॽ मैं ने अपने बंदे को, तीनों बार, क्षमा कर दिया, तो वह अब जो चाहे कार्य करे।”

इसे बुखारी (हदीस संख्या : 7507) और मुस्लिम (हदीस संख्या : 2758) ने रिवायत किया है।

नववी रहिमहुल्लाह ने “शर्ह सहीह मुस्लिम” (17/75) में फरमायाः

"यदि पाप सौ बार, या हज़ार बार, या इससे अधिक बार होता रहे, और वह हर बार पश्चाताप करता रहे; तो उसका पश्चाताप स्वीकार

किया जाएगा, और उसके  पाप समाप्त हो जांएगे।

अगर वह सभीं पापों को करने के  बाद उन सभी से एक ही बार तौबा कर ले, तो उसकी तौबा सही है।

अल्लाह सर्वशक्तिमान का बार-बार पाप करने वाले से यह कहनाः “तू जो भी चाहे कार्य कर, मैंने तुझे क्षमा कर दिया।”, इसका अर्थ

यह है किः जब तेरी यह स्थिति है कि तू पाप करता है फिर उससे पश्चाताप कर लेता है, तो मैंने तुझे क्षमा कर दिया।” अंत हुआ।

अतः आप प्रत्येक पाप के  बाद पश्चाताप करते रहें, तथा सच्चा पश्चाताप करें, आप से जो पाप पहले हो चुके  हैं उनपर लज्जित व दुखी

हों, उन्हें हमेशा के  लिए छोड़ने का संकल्प करें।

फिर निम्न चीज़ों के  द्वारा अपने पश्चाताप को परिपूर्ण करने का कड़ा प्रयास करें :

आप उन रास्तों को बंद कर दें जो आपको इस पाप की ओर ले जाते हैं, और वह इस प्रकार कि आप अके ले और एकांत में न रहें।

आप हमेशा लोगों, अपनी पत्नी और अपने बच्चों के  संपर्क  में रहें। अगर आप अपनी पत्नी से दूर (परदेश में) रहते हैं, तो उसे अपने

साथ रखने की कोशिश करें। अपनी पत्नी से दूर परदेश में मत रहें, उसके  द्वारा अपने सतीत्व की रक्षा करें और अपने द्वारा उसके

सतीत्व की रक्षा करें।

यदि आप अपने परिवार के  क़रीब हैं, उनके  साथ रह रहे हैं, तो उनसे दूर न रहें, और उनसे प्यार दिखाएं, और अपनी ज़रूरत को उनके

साथ पूरी करें। जब भी आपका मन किसी चीज़ को देखने के  लिए प्रवृत्त हो, या आपकी दृष्टि किसी चीज़ पर पड़ जाए, तो आप शैतान

को अनुमति न दें कि वह आपको हराम वासना के  अधिकोष में डाल दे, बल्कि हलाल की तरफ़ पहल करें।

तथा हमेशा अपने आपको दुनिया या आखिरत के  कार्यों में से किसी भी उपयोगी काम में व्यस्त रखें। क्योंकि खालीपन मनुष्य के  लिए

अति हानिकारक है।

फोन से नेट को स्थायी रूप से बंद कर दें, तथा हो सकता है कि यह आपको अधिक उपयोगी लगे कि आप अपना फोन बदल लें और

एक ऐसे फोन का उपयोग करें जो नेट पर प्रवेश नहीं करता है।

अपने दिल में विश्वास को मजबूत करें, अल्लाह का डर और उसका कठोर हिसाब अनुभव करें, तथा इस बात को अपने मन में

उपस्थित रखें कि अल्लाह आपसे अवज्ञत है और आपको देख रहा है।

अधिक से अधिक क़ु रआन करीम का पाठ करें और नफ़्ल नमाज़ें, विशेष रूप से रात के  समय नमाज़ें पढ़ें।

ज़्यादा से ज़्यादा मार्गदर्शन की दुआ करें, क्योंकि बंदे द्वारा की जाने वाली सबसे उपयोगी दुआः “इह्दिनस्सिरातल मुस्तक़ीम” (हमें

सीधा मार्ग निर्देशित कर) है।

अश्लील फिल्में देखना छोड़ने पर सहायक कारणों को जानने के  लिए प्रश्न संख्याः (210259) का जवाब देखें।

हम अल्लाह से अपने लिए और आपके  लिए मार्गदर्शन और स्थिरता का प्रश्न करते हैं।

और अल्लाह ही उस चीज़ की तौफ़ीक प्रदान करने वाला है जिससे वह सर्वशक्तिमान प्यार करता और प्रसन्न होता है।

